
ҚОРЫТЫНДЫ 
 
 

Оқу құралы сандық электрондық құрылғылардың жұмыс 
принципіне, олардың құрылымы мен қолдану ерекшеліктеріне 
арналған. Кітапта сандық құрылғылардың негізгі типтері, олар- 
дың жұмыс алгоритмдері қарастырылады. Типтік схематехника- 
лық шешімдер және олардың даму тенденциялары оқытылады. 
Жоғары перспективалы микропроцессорлық жүйелерге ерекше 
көңіл бөлінген. 

Сандық электрониканың негізгі принциптері, сандық сигнал- 
дардың ерекшеліктері, сандық жүйелер элементтерінің, торапта- 
ры мен құрылғыларының өзара әрекеттесуін ұйымдастыру тәсіл- 
дері тұжырымдалады. Базалық элементтердің жұмыс істеу алго- 
ритмдері және оларды қосудың негізгі сұлбалары, сондай-ақ құ- 
рылғылар мен жүйелер құрамында бірігуі зерттеледі. Екілік ло- 
гика, сандық сигналдар, кодтар, синхрондау, схемадағы белгілер 
туралы негізгі мәліметтер көрсетіледі. 

Жұмыстың қатаң логикасы және бағдарламаланатын жұмыс 
алгоритмі бар логикалық элементтер байыпталады. Жедел және 
тұрақты есте сақтау құрылғыларын құру және қолдану прин- 
циптері сараланады. Микропроцессорлық жүйелерді ұйымдас- 

тыру принциптері және олардың құрамдас бөліктерінің өзара 
әрекеттесуіне мән беріледі. Ақпарат алмасудың әртүрлі әдістері 
мен олардың практикалық жүзеге асырылуы зерттеледі. Микро- 
процессорлық жүйелерді бағдарламалау негіздері айқындалады. 

Сандық техника негіздері баяндалып, сандық интегралды 
микросхемалардың элементтік базасы сипатталады және сандық 

жүйелерді құрастыру мен реттеу бойынша тәжірибелік ұсы- 
ныстар беріледі. Сонымен қатар АЖ базасында типтік тораптар- 
ды жобалау әдістері қарастырылады және әртүрлі сандық құ- 
рылғылардың көптеген схемалары келтіріледі. Маңызды тақы- 
рыптардың бірі – триггерлердің көмегімен іске асырылатын жады 
функциясы, талшықты-оптикалық кабельдер бойынша ақпарат 
беру мәселелері пайымдалады. 

